
Urubhangam by Bhasa

மஹாகவிஶ்ரீபா⁴ஸப்ரணீதம் ஊருப⁴ங்க³ம்

॥ ஶ்ரீ:॥
ஶ்ரீக³ணேஶாய நம: ।

(நாந்த்³யந்தே தத: ப்ரவிஶதி ஸூத்ரதா⁴ர:)

ஸூத்ரதா⁴ர: –

பீ⁴ஷ்மத்³ரோணதடாம் ஜயத்³ரத²ஜலாம் கா³ந்தா⁴ரராஜஹ்ரதா³ம்
கர்ணத்³ரௌணிக்ரு’போர்மிநக்ரமகராம் து³ர்யோத⁴நஸ்ரோதஸம் ।
தீர்ண: ஶத்ருநதீ³ம் ஶராஸஸிகதாம் யேந ப்லவேநார்ஜுந:
ஶத்ரூணாம் தரணேஷு வ:ஸ ப⁴க³வாநஸ்து ப்லவ: கேஶவ: ॥ 1॥
ஏவமார்யமிஶ்ராந் விஜ்ஞாபயாமி । அயே கிந்நுக²லு மயி விஜ்ஞாபநவ்யக்³ரே
ஶப்³த³இவ ஶ்ரூயதே । அங்க³ ! பஶ்யாமி ।
(நேபத்²யே)

ஏதே ஸ்மோ போ: ⁴ ! ஏதே ஸ்ம: ।
ஸூத்ரதா⁴ர: – ப⁴வது, விஜ்ஞாதம் ।
(ப்ரவிஶ்ய)

பாரிபார்ஶ்வக: – பா⁴வ !குதோநுக²ல்வேதே,

ஸ்வர்கா³ர்த²மாஹவமுகோ²த்³யதகா³த்ரஹோமா
நாராசதோமரஶதைர்விஷமீக்ரு’தாங்கா:³ ।
மத்தத்³விபேந்த்³ரத³ஶநோல்லிகி²தை: ஶரீரைர்
அந்யோந்யவீர்யநிகஷா: புருஷா ப்⁴ரமந்தி ॥ 2॥
ஸூத்ரதா⁴ர: – மாரிஷ கிம் நாவக³ச்ச²ஸி । தநயஶதநயஶூந்யே
து³ர்யோத⁴நாவஶேஷே த்⁴ரு’தராஷ்ட்ரபக்ஷே, பாண்ட³வஜநார்த³நாவஶிஷ்டே
யுதி⁴ஷ்டி²ரபக்ஷே, ராஜ்ஞாம் ஶரீரஸமாகீர்ணே ஸமந்தபஞ்சகே,

ஏதத்³ ரணாஹதக³ஜாஶ்வநரேந்த்³ரயௌத⁴ம்
ஸங்கீர்ணலேக்²யமிவ சித்ரபடம் ப்ரவித்³த⁴ம் ।
யுத்³தே⁴ வ்ரு’கோத³ரஸுயோத⁴நயோ: ப்ரவ்ரு’த்தே
யௌதா⁴ நரேந்த்³ரநித⁴நைகக்³ரு’ஹம் ப்ரவிஷ்டா: ॥ 3॥
(நிஷ்க்ராந்தௌ)

ஸ்தா²பநா ।
ऽऽऽ
(தத: ப்ரவிஶந்தி ப⁴டாஸ்த்ரய:)

ஸர்வே – ஏதே ஸ்மோ போ: ⁴ ! ஏதே ஸ்ம: ।
ப்ரத²ம: –

வைரஸ்யாக்வத²நம் ப³லஸ்ய நிகஷம் மாநப்ரதிஷ்டா²க்³ரு’ஹம்
யுத்³தே⁴ஷ்வப்ஸரஸாம் ஸ்வயம்வரஸபா⁴ம் ஶௌர்யப்ரதிஷ்டா²ம் ந்ரு’ணாம் ।
ராஜ்ஞாம் பஶ்சிமகாலவீரஶயநம் ப்ராணாக்³நிஹோமக்ரதும்
ஸம்ப்ராப்தா ரணஸம்ஜ்ஞமாஶ்ரமபத³ம் ராஜ்ஞாம் நப: ⁴ஸங்க்ரமம் ॥ 4॥
த்³விதீய: –ஸம்யக்³ ப⁴வாநாஹ ।
உபலவிஷமா நாகே³ந்த்³ராணாம் ஶரீரத⁴ரா த⁴ரா
தி³ஶி தி³ஶி க்ரு’தா க்³ரு’த்⁴ராவாஸா ஹதாதிரதா² ரதா:² ।
அவநிபதய:ஸ்வர்க³ம் ப்ராப்தா: க்ரியாமரணே ரணே
ப்ரதிமுக²மிமே தத்தத் க்ரு’த்வா சிரம் நிஹதாஹதா: ॥ 5॥
த்ரு’தீய: – ஏவமேதத் ।
கரிவரகரயூபோ பா³ணவிந்யஸ்தத³ர்போ⁴
ஹதக³ஜசயநோச்சோ வைரவஹ்நிப்ரதீ³ப்த: ।
த்⁴வஜவிததவிமாந:ஸிம்ஹநாதோ³ச்சமந்த்ர:
பதிதபஶுமநுஷ்ய:ஸம்ஸ்தி²தோ யுத்³த⁴யஜ்ஞ: ॥ 6॥
ப்ரத²ம: –இத³மபரம் பஶ்யேதாம் ப⁴வந்தௌ ।
ஏதே பரஸ்பரஶரைர்ஹ்ரு’தஜீவிதாநாம்
தே³ஹை ரணாஜிரமஹீம் ஸமுபாஶ்ரிதாநாம் ।
குர்வந்தி சாத்ர பிஶிதார்த்³ரமுகா² விஹங்கா³

ராஜ்ஞாம் ஶரீரஶிதி²லாநி விபூ⁴ஷணாநி ॥ 7॥
த்³விதீய: –

ப்ரஸக்தநாராசநிபாதபாதித:
ஸமக்³ரயுத்³தோ⁴த்³யதகல்பிதோ க³ஜ: ।
விஶீர்ணவர்மா ஸஶர:ஸகார்முகோ
ந்ரு’பாயுதா⁴கா³ரமிவாவஸீத³தி ॥ 8॥
த்ரு’தீய: –இத³மபரம் பஶ்யேதாம் ப⁴வந்தௌ ।
மால்யைர்த்⁴வஜாக்³ரபதிதை: க்ரு’தமுண்ட³மாலம்
ரத்நைகஸாயகவரம் ரதி²நம் விபந்நம் ।
ஜாமாதரம் ப்ரவஹணாதி³வ ப³ந்து⁴நார்யோ
ஹ்ரு’ஷ்டா: ஶிவா ரத²முகா²த³வதாரயந்தி ॥ 9॥
ஸர்வே –அஹோதுக²லு
நிஹதபதிதக³ஜதுரக³நரருதி⁴ரகலிலபூ⁴மிப்ரதே³ஶஸ்ய
விக்ஷிப்தவர்மசர்மாதபத்ரசாமரதோமரஶரகுந்தகவசகப³ந்தா⁴தி³பர்யாகுலஸ்ய
ஶக்திப்ராஸஹாடகபி⁴ண்டி³பாலஶூலமுஸலமுத்³க³ரவராஹகர்ணகணயகர்பண-

ஶங்குத்ராஸிக³தா³தி³பி⁴ராயுதை⁴ராகீர்ணஸ்ய ஸமந்தபஞ்சகஸ்ய ப்ரதிப⁴யதா ।
ப்ரத²ம: –இஹஹி,

ருதி⁴ரஸரிதோ நிஸ்தீர்யந்தே ஹதத்³விபஸங்க்ரமா
ந்ரு’பதிரஹிதை:ஸ்ரஸ்தை:ஸூதைர்வஹந்தி ரதா²ந் ஹயா: ।
பதிதஶிரஸ: பூர்வாப்⁴யாஸாத்³ த்³ரவந்தி கப³ந்த⁴கா:
புருஷரஹிதா மத்தா நாகா³ ப்⁴ரமந்தி யதஸ்தத: ॥ 10॥
த்³வி:தீய: –இத³மபரம் பஶ்யேதாம் ப⁴வந்தௌ । ஏதே,
க்³ரு’த்⁴ரா மதூ⁴கமுகுலோந்நதபிங்க³லாக்ஷா
தை³த்யேந்த்³ரகுஞ்ஜரநதாங்கூஶதீக்ஷ்ணதுண்டா:³ ।
பா⁴ந்த்யம்ப³ரே விததலம்ப³விகீர்ணபக்ஷா
மாம்ஸை: ப்ரவாலரசிதா இவ தாலவ்ரு’ந்தா: ॥ 11॥
த்ரு’தீய: –
ஏஷா நிரஸ்தஹயநாக³நரேந்த்³ரயௌதா⁴
வ்யக்தீக்ரு’தா தி³நகரோக்³ரகரை:ஸமந்தாத் ।

நாராசகுந்தஶரதோமரக²ட்³க³கீர்ணா
தாராக³ணம் பதிதமுத்³வஹதீவ பூ⁴மி: ॥ 12॥
ப்ரத²ம: – ஈத்³ரு’ஶ்யாமப்யவஸ்தா²யாமவிமுக்தஶோபா⁴ விராஜந்தே க்ஷத்ரியா: । இஹ
ஹி,

ஸத்ரோத்³வர்திதநேத்ரஷட்பத³க³ணா தாம்ரோஷ்ட²பத்ரோத்கரா
ப்⁴ரூபே⁴தா³ஞ்சிதகேஸரா ஸ்வமகுடவ்யாவித்³த⁴ஸம்வர்திகா ।
வீர்யாதி³த்யவிபோ³தி⁴தா ரணமுகே² நாராசநாலோந்நதா
நிஷ்கம்பா ஸ்த²லபத்³மிநீவ ரசிதா ராஜ்ஞாமபீ⁴தைர்முகை:² ॥13॥
த்³விதீய: – ஈத்³ரு’ஶாநாமபி க்ஷத்ரியாணாம் ம்ரு’த்யு: ப்ரப⁴வதி । ந ஶக்யம்
க²லு விஷமஸ்தை:² புருஷை ராஜப³லாதா⁴நம் கர்தும் ।
த்ரு’தீய: – கிம் ச ரே ப்ரப⁴வதி க்ஷத்ரியாணாமிதி ।
ப்ரத²ம: – க:ஸம்ஶய: ।
த்³விதீய: – மா மா ப⁴வாநேவம் ।
ஸ்ப்ரு’ஷ்ட்வா கா²ண்ட³வதூ⁴மரஞ்ஜிதகு³ணம் ஸம்ஶப்தகோத்ஸாத³நம்
ஸ்வர்கா³க்ரந்த³ஹரம் நிவாதகவசப்ராணோபஹாரம் த⁴நு: ।
பார்தே²நாத்³ய ப³லாந்மஹேஶ்வரரணக்ஷேபாவஶிஷ்டை: ஶரைர்
த³ர்போத்ஸிக்தவஶா ந்ரு’பா ரணமுகே² ம்ரு’த்யோ: ப்ரதிக்³ராஹிதா: ॥14॥
ஸர்வே –அயே ஶப்³த:³ ।
கிம் மேகா⁴ நிநத³ந்தி வஜ்ரபதநைஶ்சூர்ணீக்ரு’தா: பர்வதா
நிர்கா⁴தைஸ்துமுலஸ்வநப்ரதிப⁴யை: கிம் தா³ர்யதே வா மஹீ ।
கிம் முஞ்சத்யநிலாவதூ⁴தசபபலக்ஷுப்³தோ⁴ர்மிமாலாகுலம்
ஶப்³த³ம் மந்த³ரகந்த³ரோத³ரத³ரீ:ஸம்ஹத்ய வா ஸாக³ர: ॥15॥
ப⁴வது, பஶ்யாமஸ்தாவத் ।
(ஸர்வே பரிக்ராமாந்தி)

ப்ரத²ம: –அயே ஏதத் க²லு த்³ரௌபதீ³கேஶத⁴ர்ஷணாவமர்ஷிதஸ்ய
பாண்ட³வமத்⁴யமஸ்ய பீ⁴மஸேநஸ்ய ப்⁴ராத்ரு’ஶதவத⁴க்ருத்³த⁴ஸ்ய
மஹாராஜது³ர்யோத⁴நஸ்ய ச த்³வைபாயநஹலாயுத⁴க்ரு’ஷ்ணவிது³ரப்ரமுகா²நாம்
குருயது³குலதை³வதாநாம் ப்ரத்யக்ஷம் ப்ரவ்ரு’த்தம் க³தா³யுத்³த⁴ம் ।

த்³விதீய: –

பீ⁴மஸ்யோரஸி தப்தகாஞ்சநஶிலாபீநே ப்ரதிஸ்பா²லிதே
பி⁴ந்நே வாஸவஹஸ்திஹஸ்தகடி²நே து³ர்யோத⁴நாம்ஸஸ்த²லே ।
அந்யோந்யஸ்ய பு⁴ஜத்³வயாந்தரதடேஷ்வாஸஜ்யமாநாயுதே⁴
யஸ்மிம்ஶ்சண்ட³க³தா³பி⁴கா⁴தஜநித: ஶப்³த:³ஸமுத்திஷ்ட²தி ॥16॥
த்ரு’தீய: – ஏஷ மஹாராஜ:,

ஶிஷ்டோத்கம்பநவல்க³மாநாமகுட: க்ரோதா⁴தி⁴காக்ஷாநந:
ஸ்தா²நாக்ராமணவாமநீக்ரு’ததநு: ப்ரத்யக்³ரஹஸ்தோச்ச்²ரய: ।
யஸ்யைஷா ரிபுஶோணிதார்த்³ரகலிலா பா⁴த்யக்³ரஹஸ்தே க³தா³
கைலாஸஸ்ய கி³ரேரிவாக்³ரஶிக²ரோத்³தூ⁴தா மஹேந்த்³ராஶநி: ॥17॥
ப்ரத²ம: – ஏஷ ஸம்ப்ரஹாரருதி⁴ரஸிக்தாங்க³ஸ்தாவத்³ த்³ரு’ஶ்யதாம் பாண்ட³வ: ।
நிர்பி⁴ந்நாக்³ரலலாடவாந்தருதி⁴ரோ ப⁴க்³நாம்ஸகூடத்³வய:
ஸாந்த்³ரைர்நிர்க³லிதப்ரஹாரருதி⁴ரைரார்த்³ரீக்ரு’தோர:ஸ்த²ல: ।
பீ⁴மோ பா⁴தி க³தா³பி⁴கா⁴தருதி⁴ரக்லிந்நாவகா³ட⁴வ்ரண:

ஶைலோ மேருரிவைஷ தா⁴துஸலிலாஸாரோபதி³க்³தோ⁴பல: ॥ 18॥
த்³விதீய: –

பீ⁴மாம் க³தா³ம் க்ஷிபதி க³ர்ஜதி வல்க³மாந:
ஶீக்⁴ரம் பு⁴ஜம் ஹரதி தஸ்ய க்ரு’தம் பி⁴நத்தி ।
சாரீம் கா³திம் ப்ரசரதி ப்ரஹரத்யபீ⁴க்ஷ்ணாம்
ஸம்ஶிக்ஷிதோ நரபதிர்ப³லவாம்ஸ்து பீ⁴ம: ॥ 19॥
த்ரு’தீய: – ஏஷ வ்ரு’கோத³ர:,

ஶிரஸி கு³ருநிகா²தஸ்ரஸ்தரக்தார்த்³ரகா³த்ரோ
த⁴ரணித⁴ரநிகாஶ:ஸம்யுகே³ஷ்வப்ரமேய: ।
ப்ரவிஶதி கி³ரிராஜோ மேதி³நீம் வஜ்ரத³க்³த: ⁴
ஶிதி²லவிஸ்ரு’ததா⁴துர்ஹேமகூடோ யதா²த்³ரி: ॥ 20॥
ஏஷ கா³ட⁴ப்ரஹாரஶிதி²லீக்ரு’தாங்க³ம் நிபதந்தம் பீ⁴மஸேநம் த்³ரு’ஷ்ட்வா,

ஏகாக்³ராங்கு³லிதா⁴ரிதோந்நதமுகோ² வ்யாஸ:ஸ்தி²தோ விஸ்மித:

த்³விதீய: –

தை³ந்யம் யாதி யுதி⁴ஷ்டி²ரோऽத்ர விது³ரோ பா³ஷ்பாகுலாக்ஷ:ஸ்தி²த: ।
த்ரு’தீய: –

ஸ்ப்ரு’ஷ்டம் கா³ண்டி³வமர்ஜுநேந க³க³நம் க்ரு’ஷ்ண:ஸமுத்³வீக்ஷதே

ஸர்வே –

ஶிஷ்யப்ரீதிதயா ஹலம் ப்⁴ரமயதே ராமோ ரணப்ரேக்ஷக: ॥ 21॥
ப்ரத²ம: – ஏஷ மஹாராஜ:,

வீர்யாலயோ விவித⁴ரத்நவிசித்ரமௌலிர்
யுக்தோऽபி⁴மாநவிநயத்³யுதிஸாஹஸைஶ்ச ।
வாக்யம் வத³த்யுபஹஸந்ந து பீ⁴ம தீ³நம்
வீரோ நிஹந்தி ஸமரேஷு ப⁴யம் த்யஜேதி ॥ 22॥
த்³விதீய: – ஏஷ இதா³நீமபஹாஸ்யமாநம் பீ⁴மஸேநம் த்³ரு’ஷ்ட்வா
ஸ்வமூருமபி⁴ஹத்ய காமபி ஸம்ஜ்ஞாம் ப்ரயச்ச²தி ஜநார்த³ந: ।
த்ரு’தீய: – ஏஷ ஸம்ஜ்ஞயா ஸமாஶ்வாஸிதோ மாருதி:,

ஸம்ஹ்ரு’த்ய ப்⁴ருகுடீ லலாடவிவரே ஸ்வேத³ம் கரேணாக்ஷிபந்
பா³ஹுப்⁴யாம் ப்ரதிக்³ரு’ஹ்ய பீ⁴மவத³நஶ்சித்ராங்க³தா³ம் ஸ்வாம் க³தா³ம் ।
புத்ரம் தீ³நமுதீ³க்ஷ்ய ஸர்வக³திநா லப்³த்⁴வேவ த³த்தம் ப³லம்
க³ர்ஜந் ஸிம்ஹவ்ரு’ஷேக்ஷண:க்ஷிதிதலாத்³ பூ⁴ய:ஸமுத்திஷ்ட²தி ॥ 23॥
ப்ரத²ம: –ஹந்த புந: ப்ரவ்ரு’த்தம் க³தா³யுத்³த⁴ம் । அநேந ஹி,

பூ⁴மௌ பாணிதலே நிக்⁴ரு’ஷ்ய தரஸா பா³ஹூ ப்ரம்ரு’ஜ்யாதி⁴கம்
ஸந்த³ஷ்டோஷ்ட²புடேந விக்ரமப³லாத் க்ரோதா⁴தி⁴கம் க³ர்ஜதா ।
த்யக்த்வா த⁴ர்மக்⁴ரு’ணாம் விஹாய ஸமயம் க்ரு’ஷ்ணஸ்ய ஸம்ஜ்ஞாஸமம்
கா³ந்தா⁴ரீதநயஸ்ய பாண்டு³தநயேநோர்வோர்விமுக்தா க³தா³ ॥ 24॥
ஸர்வே –ஹா தி⁴க் பதிதோ மஹாராஜ: ।
த்ரு’தீய: – ஏஷ ருதி⁴ரபதநத்³யோதிதாங்க³ம் நிபதந்தம் குருராஜம்
த்³ரு’ஷ்ட்வா க²முத்பதிதோ ப⁴க³வாந் த்³வைபாயந: । ய ஏஷ:,

ஹேலாஸம்வ்ரு’தலோசநேந ஹலிநா நேத்ரோபரோத: ⁴ க்ரு’தோ
த்³ரு’ஷ்ட்வா க்ரோத⁴நிமீலிதம் ஹலத⁴ரம் து³ர்யோத⁴நாபேக்ஷயா ।

ஸம்ப்⁴ராந்தை: கரபஞ்ஜராந்தரக³தோ த்³வைபாயநஜ்ஞாபிதோ
பீ⁴ம: க்ரு’ஷ்ணகராவலம்பி³தக³திர்நிர்வாஹ்யதே பாண்ட³வை: ॥ 25॥
ப்ரத²ம: –அயே அயமப்யமர்ஷோந்மீலிதரப⁴ஸலோசநோ
பீ⁴மஸேநாபக்ரமணமுத்³வீக்ஷமாண இத ஏவாபி⁴வர்ததே ப⁴க³வாந் ஹலாயுத: ⁴ ।
ய ஏஷ:,

ப்ரசலலலிதமௌலி: க்ரோத⁴தாம்ராயதாக்ஷோ
ப்⁴ரமரமுக²வித³ஷ்டாம் கிஞ்சிது³த்க்ரு’ஷ்ய மாலாம் ।
அஸிததநுவிலம்பி³ஸ்ரஸ்தவஸ்த்ராநுகர்ஷீ
க்ஷிதிதலமவதீர்ண: பாரிவேஷீவ சந்த்³ர: ॥ 26॥
த்³விதீய: – ததா³க³ம்யதாம் வயமபி தாவந்மஹாராஜஸ்ய ப்ரத்யநந்தரீப⁴வாம: ।
உபௌ⁴ – பா³ட⁴ம் । ப்ரத²ம: கல்ப: ।
(நிஷ்க்ராந்தா:)

விஷ்கம்ப⁴க: ।
ऽऽऽ
(தத: ப்ரவிஶதி ப³லதே³வ:)

ப³லதே³வ: – போ⁴ போ:⁴ பார்தி²வா: ! ந யுக்தமித³ம் ।
மம ரிபுப³லகாலம் லாங்க³லம் லங்க⁴யித்வா
ரணக³தமதிஸந்தி⁴ம் மாம் ச நாவேக்ஷ்ய த³ர்பாத் ।
ரணஶிரஸி க³தா³ம் தாம் தேந து³ர்யோத⁴நோர்வோ:
குலவிநயஸம்ரு’த்³த்⁴யா பாதித: பாதயித்வா ॥ 27॥
போ⁴ து³ர்யோத⁴ந !முஹூர்தம் தாவதா³த்மா தா⁴ர்யதாம் ।
ஸௌபோ⁴ச்சி²ஷ்டமுக²ம் மஹாஸுரபுரப்ராகாரகூடாங்குஶம்
காலிந்தீ³ஜலதே³ஶிகம் ரிபுப³லப்ராணோபஹாரார்சிதம் ।
ஹந்தோத்க்ஷிப்யஹலம் கரோமி ருதி⁴ரஸ்வேதா³ர்த்³ரபாகோத்தரே
பீ⁴மஸ்யோரஸி யாவத³த்³ய விபுலே கேதா³ரமார்கா³குலம் ॥ 28॥
(நேபத்²யே)
ப்ரஸீத³து ப்ரஸீத³து ப⁴க³வாந் ஹலாயுத: ⁴ ।

ப³லதே³வ: – ஏவாங்க³தோऽப்யநுக³ச்ச²தி மாம் தபஸ்வீ து³ர்யோத⁴ந: । ஏஷ:,

ஶ்ரீமாந் ஸம்யுக³சந்த³நேந ருதி⁴ரேணார்த்³ராநுலிப்தச்ச²விர்
பூ⁴ஸம்ஸர்பணரேணூபாடலபு⁴ஜோ பா³லவ்ரதம் க்³ராஹித: ।
நிர்வ்ரு’த்தேऽம்ரு’தமந்த²நே க்ஷிதித⁴ராந்முக்த:ஸுரை:ஸாஸுரைர்
ஆகர்ஷந்நிவ போ⁴க³மர்ணவஜலே ஶ்ராந்தோஜ்ஜி²தோ வாஸுகி: ॥29॥
(தத: ப்ரவிஶதி ப⁴க்³நோருயுக³ளோ து³ர்யோத⁴ந:)

து³ர்யோத⁴ந: – ஏஷ போ: ⁴ !

பீ⁴மேந பி⁴த்த்வா ஸமயவ்யவஸ்தா²ம்
க³தா³நிபாதக்ஷதஜர்ஜரோரு: ।
பூ⁴மௌ பு⁴ஜாப்⁴யாம் பரிக்ரு’ஷ்யமாநம்
ஸ்வம் தே³ஹமர்தோ⁴பரதம் வஹாமி ॥ 30॥
ப்ரஸீத³து ப்ரஸீத³து ப⁴க³வாந் ஹலாயுத: ⁴ ।
த்வத்பாத³தோர்நிபதிதம் பதிதஸ்ய பூ⁴மாவ்
ஏதச்சி²ர: ப்ரத²மமத்³ய விமுஞ்ச ரோஷம் ।
ஜீவந்து தே குருகுலஸ்ய நிவாபமேகா⁴
வைரம் ச விக்³ரஹகதா² ச வயம் ச நஷ்டா: ॥ 31॥
ப³லதே³வ: – போ⁴ து³ர்யோத⁴நா !முஹூர்தம் தாவதா³த்மா தா⁴ர்யதாம் ।
து³ர்யோத⁴ந: – கிம் ப⁴வாந் கரிஷ்யதி ।
ப³லதே³வ: – ஶ்ரூயதாம்,

ஆக்ஷிப்தலாங்க³லமுகோ²ல்லிகி²தை: ஶரீரைர்
நிர்தா³ரிதாம்ஸஹ்ரு’த³யாந்முஸலப்ரஹாரை: ।
தா³ஸ்யாமி ஸம்யுக³ஹதாந் ஸரதா²ஶ்வநாகா³ந்
ஸ்வர்கா³நுயாத்ரபுருஷாம்ஸ்தவ பாண்டு³புத்ராந் ॥ 32॥
து³ர்யோத⁴ந: – மா மா ப⁴வாநேவம் ।
ப்ரதிஜ்ஞாவஸிதே பீ⁴மே க³தே ப்⁴ராத்ரு’ஶதே தி³வம் ।
மயி சைவம் க³தே ராம ! விக்³ரஹ: கிம் கரிஷ்யதி ॥ 33॥
ப³லதே³வ: – மத்ப்ரத்யக்ஷம் வஞ்சிதோ ப⁴வாநித்யுத்பந்நோ மே ரோஷ: ।

து³ர்யோத⁴ந: – வஞ்சித இதி மாம் ப⁴வாந் மந்யதே ।
ப³லதே³வ: – க:ஸம்ஶய: ।
து³ர்யோத⁴ந: –ஹந்த போ: ⁴ ! த³த்தமூல்யா இவ மே ப்ராணா: । குத:,
ஆதீ³ப்தாநலதா³ருணாஜ்ஜதுக்³ரு’ஹாத்³ பு³த்³த்⁴யாத்மநிர்வாஹிணா
யுத்³தே⁴ வைஶ்ரவணாலயேऽசலஶிலாவேக³ப்ரதிஸாரிணா ।
பீ⁴மேநாத்³ய ஹிடி³ம்ப³ராக்ஷஸஸபதிப்ராணப்ரதிக்³ராஹிணா
யத்³யேவம் ஸமவைஷி மாம் ச²லாஜிதம் போ⁴ ராம ! நாஹம் ஜித: ॥ 34॥
ப³லதே³வ: – பீ⁴ம்அஸேந இதா³நீம் தவ யுத்³த⁴வஞ்சநாமுத்பாத்³ய ஸ்தா²ஸ்யதி ।
த்³ருர்யோத⁴ந: – கிம் சாஹம் பீ⁴மஸேநேந வஞ்சித: ।
ப³லதே³வ: –அத² கேந ப⁴வாநேவம்வித: ⁴ க்ரு’த: ।
ராஜா – ஶ்ரூயதாம்,

யேநேந்த்³ரஸ்ய ஸ பாரிஜாதகதருர்மாநேந துல்யம் ஹ்ரு’தோ
தி³வ்யம் வர்ஷஸஹஸ்ரமர்ணவஜலே ஸுப்தஶ்ச யோ லீலயா ।
தீவ்ராம் பீ⁴மக³தா³ம் ப்ரவிஶ்ய ஸஹஸா நிர்வ்யாஜயுத்³த⁴ப்ரியஸ்
தேநாஹம் ஜக³த: ப்ரியேண ஹரிணா ம்ரு’த்யோ: ப்ரதிக்³ராஹிதா: ॥ 35॥
(நேபத்²யே)

உஸ்ஸரஹ அய்யா ! உஸ்ஸரஹ । [உத்ஸரதார்யா: ! உத்ஸரத ।]
ப³லதே³வ: – (விலோக்ய)அயே அயமத்ரப⁴வாந் த்⁴ரு’தராஷ்ட்ரோ கா³ந்தா⁴ர்யா
து³ர்ஜயேநாதே³ஶிதமார்கோ³ஞ்த:புராநுப³ந்த: ⁴ ஶோகாமபி⁴பூ⁴தஹ்ரு’த³ய இத
ஏவாபி⁴வர்ததே । ய ஏஷ:,

வீர்யாகர:ஸுதஶதப்ரவிப⁴க்தசக்ஷுர்
த³ர்போத்³யத: கநகயூபவிலம்ப³பா³ஹு: ।
ஸ்ரு’ஷ்டோ த்⁴ருவம் த்ரிதி³வரக்ஷணஜாதஶங்கைர்
தே³வைர் அராதிதிமிராஞ்ஜலிதாடி³தாக்ஷ: ॥ 36॥
(தத: ப்ரவிஶதி த்⁴ரு’தராஷ்ட்ரோ கா³ந்த்³ராரீ தே³வ்யௌ து³ர்ஜயஶ்ச)

த்⁴ரு’தராஷ்ட்ர: – புத்ர! க்வாஸி ।
கா³ந்தா⁴ரீ – புத்தஅ ! கஹிம் ஸி । [புத்ரக! க்வாஸி ।]

தே³வ்யௌ – மஹாராஜ ! கஹிம் ஸி । [மஹாராஜ !குத்ராஸி ।]
த்⁴ரு’தராஷ்ட்ர – போ⁴! கஷ்டம் ।
வஞ்சநாநிஹதம் ஶ்ருத்வா ஸுதமத்³யாஹவே மம ।
முக²மந்தர்க³தாஸ்ராக்ஷமந்த³மந்த⁴தரம் க்ரு’தம் ॥ 37॥
கா³ந்தா⁴ரி ! கிம் த⁴ரஸே ।
கா³ந்தா⁴ரீ – ஜீவாவித³ஹ்மி மந்த³பா⁴ । [ஜீவிதாஸ்மி மந்த³பா⁴கா³ ।]
தே³வ்யௌ – மஹாராஜ ! மஹாராஜ ! । [மஹாராஜ ! மஹாராஜ ! ।]
ராஜா – போ:⁴ ! கஷ்டம் । யந்மமாபி ஸ்த்ரியோ ருத³ந்தி ।
பூர்வம் ந ஜாநாமி க³தா³பி⁴கா⁴த-
ருஜாமிதா³நீம் து ஸமர்த²யாமி ।
யந்மே ப்ரகாஶீக்ரு’தமூர்த⁴ஜாநி
ரணம் ப்ரவிஷ்டாந்யவரோத⁴நாநி ॥ 38॥
த்⁴ரு’தராஷ்ட்ர: – கா³ந்தா⁴ரி ! கிம் த்³ரு’ஶ்யதே து³ர்யோத⁴நநாமதே⁴ய:குலமாநீ ।
கா³ந்தா⁴ரீ – மஹாராஜ !ண தி³ஸ்ஸதி³ । [மஹாராஜ ! ந த்³ரு’ஶ்யதே ।]
த்⁴ரு’தராஷ்ட்ர: – கத²ம் ந த்³ரு’ஶ்யதே । அத்³யாஸ்மி யோऽஹமந்வேஷ்டவ்யே
காலே புத்ரம் ந பஶ்யாமி । க்ரு’தாந்தஹதக !

ரிபுஸமரவிமர்த³ம் மாநவீர்யப்ரதீ³ப்தம்
ஸுதஶதமதிதீ⁴ரம் வீரமுத்பாத்³ய மாநீ ।
த⁴ரணிதலவிகீர்ணம் கிம் ஸ யோக்³யோ ந போ⁴க்தும்
ஸக்ரு’த³பி த்⁴ரு’தராஷ்ட்ர: புத்ரத³த்தம் நிவாபம் ॥ 39॥
கா³ந்தா⁴ரீ – ஜாத³ !ஸுயோத⁴ண । தே³ஹி மே படி³வஅணம் ।
புத்தஸத³விணாஸது³க்கி²த³ம் மஹாராஜம் ச மந்த³பா⁴ஜம் । [ஜாத !ஸுயோத⁴ந
! தே³ஹி மே ப்ரதிவசநம் । புத்ரஶதவிநாஶது:³கி²தம் மஹாராஜம் ச
மந்த³பா⁴க³ம் ।]
ப³லதே³வ: –அயே இயமத்ரப⁴வதீ கா³ந்தா⁴ரீ ।
யா புத்ரபௌத்ரவத³நேஷ்வகுதூஹலாக்ஷீ
து³ர்யோத⁴நாஸ்தமிதஶோகநிபீததை⁴ர்யா ।

அஸ்ரைரஜஸ்ரமது⁴நா பதித⁴ர்மசிஹ்நம்
ஆர்த்³ரீக்ரு’தம் நயநப³ந்த⁴மித³ம் த³தா⁴தி ॥ 40॥
த்⁴ரு’தராஷ்ட்ர: – புத்ர !து³ர்யோத⁴ந !அஷ்டாத³ஶாக்ஷௌஹிணீமஹாராஜ ! க்வாஸி
।
ராஜா –அத்³யாஸ்மி மஹாராஜ: ।
த்⁴ரு’தராஷ்ட்ர: – புத்ரஶதஜ்யேஷ்ட² ! தே³ஹி மே ப்ரதிவசநம் ।
து³ர்யோத⁴ந: – அந்யந்த³தா³மி க²லு வ்ரு’த்தாந்தம் । அநேந வ்ரு’த்தாந்தேந
வ்ரீடி³தோऽஸ்மி ।
த்⁴ரு’தராஷ்ட்ர: – ஏஹி புத்ர । அபி⁴வாத³யஸ்வ மாம் ।
ராஜா –அயமயமாக³ச்சா²மி । (உத்தா²நம் ரூபாயித்வா பததி)ஹா தி⁴க் ।
அயம் மே த்³விதீய: ப்ரஹார: । கஷ்டம் போ:⁴ !
ஹ்ரு’தம் மே பீ⁴மஸேநேந க³தா³பாதகசக்³ரஹே ।
ஸமமூருத்³வயேநாத்³ய கு³ரோ: பாதா³பி⁴வந்த³நம் ॥ 41॥
கா³ந்தா⁴ரீ – ஏத்த² ஜாதா³ ! । [அத்ர ஜாதே ! ।]
தே³வ்யௌ –அய்யே !இமா ஹ்ம । [ஆர்யே !இமே ஸ்வ:]

கா³ந்தா⁴ரீ –அண்ணேஸஹ ப⁴த்தாரம் । [அந்வேஷேதா² ப⁴ர்தாரம் ।]
தே³வ்யௌ – க³ச்சா²மி மந்த³பா⁴ । [க³ச்சா²மி மந்த³பா⁴கா³]

த்⁴ரு’தராஷ்ட்ர: – க ஏஷ போ: ⁴ ! மம வஸ்த்ராந்தமாகர்ஷந் மார்க³மாதே³ஶயதி ।
து³ர்ஜய: – தாத³ !அஹம் து³ஜ்ஜயோ । [தாத !அஹம் து³ர்ஜய: ।]
த்⁴ரு’தராஷ்ட்ர – பௌத்ர ! து³ர்ஜய ! பிதரமந்விச்ச² ।
து³ர்ஜய: – பரிஸ்ஸந்தோ கு²அஹம் । [பரிஶ்ராந்த: க²ல்வஹம் ।]
த்⁴ரு’தராஷ்த்³ர: – க³ச்ச², பிதுரங்கே விஶ்ரமயிஷ்யஸி ।
து³ர்ஜய: – தாத³ !அஹம் க³ச்சா²மி । (உபஸ்ரு’த்ய) தாத³ ! கஹிம் ஸி ।
[தாத !அஹம் க³ச்சா²மி । தாத !குத்ராஸி ।]
ராஜா – அயே அயமப்யாக³த: । ஸர்வாவஸ்தா²யாம் ஹ்ரு’த³யஸந்நிஹித:
புத்ரஸ்நேஹோ

மாம் த³ஹதி । குத:,
து:³கா²நாமநபி⁴ஜ்ஞேயோ மமாங்கஶயநோசித: ।
நிர்ஜிதம் து³ர்ஜயோ த்³ரு’ஷ்ட்வா கிந்நு மாமபி⁴தா⁴ஸ்யதி ॥ 42॥
து³ர்ஜய: – அஅம் மஹாராஓ பூ⁴மீஏ உவவிட்டோ² । [அயம் மஹாராஜோ
பூ⁴ம்யாமுபவிஷ்ட: ।]
ராஜா – புத்ர । கிமர்த²மாக³த: ।
து³ர்ஜய: – துவம் சிராயஸி த்தி । [த்வம் சிராயஸீதி ।]
ராஜா –அஹோ அஸ்யாமவஸ்தா²யாம் புத்ரஸ்நேஹோ ஹ்ரு’த³யம் த³ஹதி ।
து³ர்ஜய: –அஹம் பி கு² தே³அங்கே உவவிஸாமி । (அங்கமாரோஹதி) [அஹம்அபி
க²லு தே அங்கே உபவிஶாமி ।]
ராஜா – (நிவார்ய) து³ர்ஜய ! து³ர்ஜய ! போ: ⁴ ! கஷ்டம் ।
ஹ்ரு’த³யப்ரீதிஜநநோ யோ மே நேத்ரோத்ஸவ:ஸ்வயம் ।
ஸோऽயம் காலவிபர்யாஸாச்சந்த்³ரோ வஹ்நித்வமாக³த: ॥ 43॥
து³ர்ஜய: –அங்கே உவவேஸம் கிம்ணிமித்தம் துவம் வாரேஸி । [அங்கே உபவேஶ
கிந்நிமித்தம் த்வம் வாரயஸி ।]
ராஜா –

த்யக்த்வா பரிசிதம் புத்ர ! யத்ரதத்ர த்வயாஸ்யதாம் ।
அத்³யப்ரப்⁴ரு’தி நாஸ்தீத³ம் பூர்வபு⁴க்தம் தவாஸநம் ॥ 44॥
து³ர்ஜய – கஹிம்ணுகு² மஹாராஓ க³மிஸ்ஸதி³ । [குத்ரநுக²லு மஹாராஜோ
க³மிஷ்யதி ।]
ராஜா – ப்⁴ராத்ரு’ஶதமநுக³ச்சா²மி ।
து³ர்ஜய: – மம் பி தஹிம் ணேஹி । [மாமபி தத்ர நய ।]
ராஜாம் – க³ச்ச² புத்ர ! வ்ரு’கோத³ரம் ப்³ரூஹி ।
து³ர்ஜய: – ஏஹி மஹாராஜ !அண்ணேஸீஅஸி । [ஏஹி மஹாராஜ !அந்விஷ்யஸே ।]
ராஜா – புத்ர ! கேந ।
து³ர்ஜய: –அய்யாஏ,அய்யேண,ஸவ்வேண அந்தஉரேண அ । [ஆர்யயார்யேண

ஸர்வேணந்த:புரேண ச ।]
ராஜா – க³ச்ச² புத்ர ! நாஹமாக³ந்தும் ஸமர்த:² ।
து³ர்ஜய: –அஹம் துவம் ணைஸ்ஸம் । [அஹம் த்வாம் நேஷ்யாமி ।]
ராஜா – பா³லஸ்த்வமஸி புத்ர ! ।
து³ர்ஜய: – (பரிக்ரம்ய)அய்யா !அஅம் மஹாராஓ । [ஆர்யா: !அயம் மஹாராஜ: ।]
தே³வ்யௌ –ஹா ஹா மஹாராஓ । [ஹா ஹா மஹாரஜ: ।]
த்⁴ரு’தராஷ்ட்ர: – க்வாஸௌ மஹாரஜ: ।
கா³ந்தா⁴ரீ – கஹிம் மே புத்தஓ । [குத்ர மே புத்ரக: ।]
து³ர்ஜய: – அஅம் மஹாராஓ பூ⁴மிஏ உவவிட்டோ² । [அயம் மஹாராஜோ
பூ⁴ம்யாமுபவிஷ்ட: ।]
த்⁴ரு’தராஷ்ட்ர: –ஹந்த போ:⁴ ! கிமயம் மஹாராஜ: ।
ய: காஞ்சநஸ்தம்ப⁴ஸமப்ரமாணோ
லோகே கிலைகோ வஸுதா⁴தி⁴பேந்த்³ர: ।
க்ரு’த:ஸ மே பூ⁴மிக³தஸ்தபஸ்வீ
த்³வாரேந்த்³ர்கீலார்த⁴ஸமப்ரமாண: ॥ 45॥
கா³ந்தா⁴ரீ – ஜாத³ !ஸுயோத⁴ண ! பரிஸ்ஸந்தோ ஸி । [ஜாத !ஸுயோத⁴ந
! பரிஶ்ராந்தோऽஸி ।]
ராஜா – ப⁴வத்யா: க²ல்வாஹம் புத்ர: ।
த்⁴ரு’தராஷ்ட்ர: – கேயம் பீ: ⁴ ! ।
கா³ந்தா⁴ரீ – மஹாராஜ !அஹமபீ⁴த³புத்தப்பாஇணீ । [மஹாராஜ
!அஹமபீ⁴தபுத்ரபதா³யிநீ ।]
ராஜா – அத்³யோத்பந்நமிவாத்மாநமவக³ச்சா²மி । போ⁴ஸ்தாத ! கிமிதா³நிம்
வைக்லவ்யேந ।
த்⁴ரு’தராஷ்ட்ர: – புத்ர ! கத²ம் விக்லவோ ப⁴விஷ்யாமி ।
யஸ்ய வீர்யப³லோத்ஸிக்தம் ஸம்யுகா³த்⁴வரதீ³க்ஷிதம் ।
பூர்வம் ப்⁴ராத்ரு’ஶதம் நஷ்டம் த்வய்யேகஸ்மிந் ஹதே ஹதம் ॥ 46॥

(பததி)

ராஜா –ஹா தி⁴க் । பதிதோऽத்ரப⁴வாந் । தாத !ஸமாஶ்வாஸயாத்ரப⁴வதீம் ।
த்⁴ரு’தராஷ்ட்ர: – புத்ர ! கிமிதி ஸமாஶ்வஸயாமி ।
ராஜா –அபராங்முகோ² யுதி⁴ ஹத இதி । போ⁴ஸ்தாத ! ஶோகநிக்³ரஹேண க்ரியதாம்
மமாநுக்³ர: ।
த்வத்பாத³மாத்ரப்ரணதாக்³ரமௌலிர்
ஜ்வலந்தமப்யக்³நிமசிந்தயித்வா ।
யேநைவ மாநேந ஸமம் ப்ரஸூதஸ்
தேநைவ மாநேந தி³வம் ப்ரயாமி ॥ 47॥
த்⁴ரு’தராஷ்ட்ர: –

வ்ரு’த்³த⁴ஸ்ய மே ஜீவிதநிஸ்ஸ்ப்ரு’ஹஸ்ய
நிஸர்க³ஸம்மீலிதலோசநஸ்ய ।
த்⁴ரு’ர்திம் நிக்³ரு’ஹ்யாத்மநி ஸம்ப்ரவ்ரு’த்தஸ்
தீவ்ர:ஸமாக்ராமதி புத்ரஶோக: ॥ 48॥
ப³லதே³வ: – போ: ⁴ கஷ்டம் ।
து³ர்யோத⁴நநிராஶஸ்ய நித்யாஸ்தமிதசக்ஷுஷ: ।
ந ஶக்நோம்யத்ரப⁴வத: கர்துமாத்மநிவேத³நாம் ॥ 49॥
ராஜா – விஜ்ஞாபயாம்யத்ரப⁴வதீம் ।
கா³ந்தா⁴ரீ – ப⁴ணாஹி ஜாத³ ! । [ப⁴ண ஜாத ! ।]
ராஜா –

நமஸ்க்ரு’த்ய வதா³மி த்வாம் யதி³ புண்யம் மயா க்ரு’தம் ।
அந்யஸ்யாமபி ஜாத்யம் மே த்வம்ஏவ ஜநநீ ப⁴வ ॥ 50॥
கா³ந்தா⁴ரீ – மம மணோரஹோ கு² துஏ ப⁴ணிதோ³ । [மம மநோரத:² க²லு த்வயா
ப⁴ணித: ।]
ராஜா – மாலவி ! த்வமபி ஶ‍்ரு’ணு ।
பி⁴ந்நா மே ப்⁴ருகுடீ க³தா³நிபதிதைர்வ்யாயுத்³த⁴காலோத்தி²தைர்
வக்ஷஸ்யுத்பதிதை: ப்ரஹாரருதி⁴ரைர்ஹாராவகாஶோ ஹ்ரு’த: ।

பஶ்யேமௌ வ்ரணகாஞ்சநாங்க³த³த⁴ரௌ பர்யாப்தஶோபௌ⁴ பு⁴ஜௌ
ப⁴ர்தா தே ந பராங்முகோ² யுதி⁴ ஹத: கிம் க்ஷத்ரியே ரோதி³ஷி ॥ 51॥
தே³வீ – பா³ளா ஏஸா ஸஹத⁴ம்மசாரிணீ ரோதா³மி । [பா³லா ஏஷா ஸஹத⁴ர்மசாரிணீ
ரோதா³மி ।]
ராஜா – பௌரவி ! த்வமபி ஶ‍்ரு’ணு ।
வேதோ³க்தைர்விவிதை⁴ர்மகை²ரபி⁴மதைரிஷ்டம் த்⁴ரு’தா பா³ந்த⁴வா:
ஶத்ரூணாமுபரி ஸ்தி²தம் ப்ரியஶதம் ந வ்யம்ஸிதா:ஸம்ஶ்ரிதா: ।
யுத்³தே⁴ऽஷ்டாத³ஶவாஹிநீந்ரு’பதய:ஸந்தாபிதா நிக்³ரஹே
மாநம் மாநிநி வீக்ஷ்ய மே நஹி ருத³ந்த்யேவம்விதா⁴நாம் ஸ்த்ரிய: ॥52॥
பௌரவீ – ஏக்ககித³ப்பவேஸணிச்சா ண ரோதா³மி । [ஏகக்ரு’தப்ரவேஶநிஶ்சயா
ந ரோதா³மி ।]
ராஜா – து³ர்ஜய ! த்வமபி ஶ‍்ரு’ணு ।
த்⁴ரு’தராஷ்ட்ர: – கா³ந்தா⁴ரி । கிந்நுக²லு வக்ஷ்யதி ।
கா³ந்தா⁴ரீ –அஹம் பி தம் ஜவ்வ சிந்தேமி । [அஹமபி ததே³வ சிந்தயாமி ।]
ராஜா –அஹமிவ பாண்ட³வா: ஶுஶ்ரூஷயிதவ்யா: தத்ரப⁴வத்யாஶ்சாம்பா³யா:
குந்த்யா நிதே³ஶோ வர்தயிதவ்ய: ।ஆபி⁴மந்யோர்ஜநநீ த்³ரௌபதீ³ சோபே⁴ மாத்ரு’வத்
பூஜயிதவ்யே । பஶ்ய புத்ர,
ஶ்லாக்⁴யஶ்ரீரபி⁴மாநதீ³ப்தஹ்ரு’த³யோ து³ர்யோத⁴நோ மே பிதா
துல்யேநாபி⁴முக²ம் ரணே ஹத இதி த்வம் ஶோகமேவம் த்யஜ ।
ஸ்ப்ரு’ஷ்ட்வா சைவ யுதி⁴ஷ்டி²ரஸ்ய விபுலம் க்ஷௌமாபஸவ்யம் பு⁴ஜம்
தே³யம் பாண்டு³ஸுதைஸ்த்வயா மம ஸமம் நாமாவஸாநே ஜலம் ॥ 53॥
ப³லதே³வ: –அஹோ வைரம் பஶ்சாத்தாப:ஸம்வ்ரு’த்த: । அயே ஶப்³த³இவ
ஸந்நாஹது³ந்து³பி⁴நிநாத³வியோகா³மூகே
விக்ஷிப்தபா³ணகவசவ்யஜநாதபத்ரே ।
கஸ்யைஷ கார்முகரவோ ஹதஸூதயோதே⁴
விப்⁴ராந்தவாயஸக³ணம் க³க³நம் கரோதி ॥ 54॥
(நேபத்²யே)

து³ர்யோத⁴நேநாததகார்முகேண

Urubhanga.pdf 15



மஹாகவிஶ்ரீபா⁴ஸப்ரணீதம் ஊருப⁴ங்க³ம்

யோ யுத்³த⁴யஜ்ஞ:ஸாஹித: ப்ரவிஷ்ட: ।
தமேவ பூ⁴ய: ப்ரவிஶாம்யஶூந்யம்
அத்⁴வர்யுணா வ்ரு’த்தமிவாஶ்வமேத⁴ம் ॥ 55॥
ப³லதே³வ: –அயே அயம் கு³ருபுத்ரோऽஶ்வத்தா²மேத ஏவாபி⁴வர்ததே । ய ஏஷ:,

ஸ்பு²டிதகமலபத்ரஸ்பஷ்டவிஸ்தீர்ணத்³ரு’ஷ்டீ
ருசிரகநகயூபவ்யாயதாலம்ப³பா³ஹு: ।
ஸரப⁴ஸமயமுக்³ரம் கார்முகம் கர்ஷமாண:

ஸத³ஹந இவ மேரு: ஶ‍்ரு’ங்க³லக்³நேந்த்³ரசாப: ॥ 56॥
(தத: ப்ரவிஶத்யஶ்வத்தா²மா)

அஶ்வத்தா²மா – (பூர்வோக்தமேவ படி²த்வா) போ: ⁴ !
ஸமரஸம்ரம்போ⁴ப⁴யப³லஜலதி⁴ஸங்க³மஸமயஸமுத்தி²தஶஸ்த்ரநக்ரக்ரு’த்த-
விக்³ரஹா: ஸ்தோகாவஶேஷா: ஶ்வாஸாநுப³த்³த⁴மந்த³ப்ராணா: ஸமரஶ்லாகி⁴நோ
ராஜாந: !
ஶ‍்ரு’ண்வந்து ஶ‍்ரு’ண்வந்து ப⁴வந்த: ।
ச²லப³லத³லிதோரு: கௌரவேந்த்³ரோ ந சாஹம்
ஶிதி²லவிப²லஶஸ்த்ர:ஸூத்புத்ரஶ்ச நாஹம் ।
இஹ து விஜயபூ⁴மௌ த்³ரஷ்டுமத்³யோத்³யதாஸ்த்ர:
ஸரப⁴ஸமஹமேகோ த்³ரோணாபுத்ர:ஸ்தி²தோऽஸ்மி ॥ 57॥
கிமநயா மமாப்யப்ரதிலாப⁴விஜயஶ்லாக⁴யா ஸமரஶ்ரியா । (பரிக்ரம்ய) மா
தாவத் । மயி கு³ருநிவபநவ்யக்³ரே வஞ்சித:குருதிலகபூ⁴த:குருராஜ: ।
க ஏதச்ச்²ரத்³தா⁴ஸ்யதி । குத:,
உத்³யத்ப்ராஞ்ஜலயோ ரத²த்³விபக³தாஶ்சாபத்³விதீயை: கரைர்
யஸ்யைகாத³ஶவாஹிநீந்ரு’பதயஸ்திஷ்ட²ந்தி வாக்யோந்முகா:² ।
பீ⁴ஷ்மோ ராமஶராவலீட⁴கவசஸ்தாதஶ்ச யோத்³தா⁴ ரணே
வ்யக்தம் நிர்ஜித ஏவ ஸோऽப்யதிரத:² காலேந து³ர்யோத⁴ந: ॥ 58॥
தத் க்வநுக²லு க³தோ கா³ந்தா⁴ரீபுத்ர: । (பரிக்ரம்யாவலோக்ய)அயே
அயமபி⁴ஹதக³ஜதுரக³நரரத²ப்ராகாரமத்⁴யக³த:ஸமரபயோதி⁴பாரக:³
குருராஜ: । ய ஏஷ:,

மௌலீநிபாதசலகேஶமயூக²ஜாலைர்

கா³த்ரைர்க³தா³நிபதநக்ஷதஶோணிதார்த்³ரை: ।
யாத்யஸ்தமஸ்தகஶிலாதலஸந்நிவிஷ்ட:

ஸந்த்⁴யாவகா³ட⁴ இவ பஶ்சிமகாலஸூர்ய: ॥ 59॥
(உபஸ்ரு’த்ய) போ:⁴ குருராஜ ! கிம் இத³ம் ।
ராஜா –கு³ருபுத்ர ! ப²லமபரிதோஷஸ்ய ।
அஶ்வத்தா²மா – போ: ⁴ குருராஜ !ஸத்காரமூலமாவர்ஜயிஷ்யாமி ।
ராஜா – கிம் ப⁴வாந் கரிஷ்யதி ।
அஶ்வத்தா²மா – ஶ்ரூயதாம்,

யுத்³தோ⁴த்³யதம் க³ருட³ப்ரு’ஷ்ட²நிவிஷ்டதே³ஹம்
அஷ்டார்த⁴பீ⁴மபு⁴ஜமுத்³யதஶார்ங்க³சக்ரம் ।
க்ரு’ஷ்ணம் ஸபாண்டு³தநயம் யுதி⁴ ஶஸ்த்ரஜாலை:

ஸங்கீர்ணலேக்²யமிவ சித்ரபடம் க்ஷிபாமி ॥ 60॥
ராஜா – மா மா ப⁴வாநேவம் ।
க³தம் தா⁴த்ர்யுத்ஸங்கே³ஸகலமபி⁴ஷிக்தம் ந்ரு’பகுலம்
க³த: கர்ண:ஸ்வர்க³ம் நிபதிததநு: ஶந்தநுஸுத: ।
ஶதம் ப்⁴ராத்ரூ’ணாம் மே ஹதமபி⁴முக²ம் ஸம்யுக³முகே²
வயம் சைவம்பூ⁴தா கு³ருஸுத த⁴நுர்முஞ்சது ப⁴வாந் ॥ 61॥
அஶ்வத்தா²மா – போ⁴ குருராஜ ।
ஸம்யுகே³ பாண்டு³புத்ரேண க³தா³பாதகசக்³ரஹே ।
ஸமமூருத்³வயேநாத்³ய த³ர்போऽபி ப⁴வதோ ஹ்ரு’த: ॥ 62॥
ராஜா – மா மைவம் । மாநஶரீரா ராஜாந: । மாநார்த²மேவ மயா நிக்³ரஹோ
க்³ரு’ஹீத: । பஶ்ய கு³ருபுத்ர !

யத் க்ரு’ஷ்டா கரநிக்³ரஹாஞ்சிதகசாத்³யூதே ததா³ த்³ரௌபதீ³
யத்³ பா³லோऽபி ஹதஸ்ததா³ ரணமுகே² புத்ரோऽபி⁴மந்யு: புந: ।
அக்ஷவ்யாஜஜிதா வநம் வநம்ரு’கை³ர்யத் பாண்ட³வா:ஸம்ஶ்ரிதா
நந்வல்பம் மயி தை: க்ரு’தம் விம்ரு’ஶ போ⁴ ! த³ர்பாஹ்ரு’தம் தீ³க்ஷிதை: ॥ 63॥
அஶ்வத்தா²மா –ஸர்வதா² க்ரு’தப்ரதிஜ்ஞோऽஸ்மி ।

ப⁴வதா வாத்மநா சைவ வீரலோகை: ஶபாம்யஹம் ।
நிஶாஸமரமுத்பாத்³ய ரணே த⁴க்ஷ்யாமி பாண்ட³வாந் ॥ 64॥
ப³லதே³வ: – ஏதத்³ ப⁴விஷ்யத்யுதா³ஹ்ரு’தம் கு³ருபுத்ரேண ।
அஶ்வத்தா²மா ஹலாயுதோ⁴ऽத்ரப⁴வாந் ।
த்⁴ரு’தராஷ்ட்ர: –ஹந்த ஸாக்ஷிமதீ க²லு வஞ்சநா ।
அஶ்வத்தா²மா – து³ர்ஜய !இதஸ்தாவத் ।
பித்ரு’விக்ரமதா³யாத்³யே ராஜ்யே பு⁴ஜப³லார்ஜிதே ।
விநாபி⁴ஷேகம் ராஜா த்வம் விப்ரோக்தைர்வசநைர்ப⁴வ ॥ 65॥
ராஜா –ஹந்த க்ரு’தம் மே ஹ்ரு’த³யாநுஜ்ஞாதம் । பரித்யஜந்தி மே
ப்ராணா: । இமேऽத்ரப⁴வந்த: ஶந்தநுப்ரப்⁴ரு’தயோ மே பித்ரு’பிதாமஹா: ।
ஏதத் கர்ணமக்³ரத: க்ரு’த்வா ஸமுத்தி²தம் ப்⁴ராத்ரு’ஶதம் ।
அயமப்யைராவதஶிரோவிஷக்த: காகபக்ஷத⁴ரோ மஹேந்த்³ரகரதலமவலம்ப்³ய
க்ருத்³தோ⁴ऽபி⁴பா⁴ஷதே மாமபி⁴மந்யு: । இமா உர்வஶ்யாத³யோऽப்ஸரஸோ
மாமபி⁴க³தா: । இமே மூர்திமந்தோ மஹார்ணவா: । ஏதா க³ங்கா³ப்ரப்⁴ரு’தயோ
மஹாநத்³ய: । ஏஷ ஸஹஸ்ரஹம்ஸப்ரயுக்தோ மாம் நேதும் வீரவாஹீ விமாந: காலேந
ப்ரேஷித: । அயமயமாக³ச்சா²மி । (ஸ்வர்க³ம் க³த:)

(யவநிகாஸ்தரணம் கரோதி)

த்⁴ரு’தராஷ்ட்ர: –
யாம்யேஷ ஸஜ்ஜநத⁴நாநி தபோவநாநி
புத்ரப்ரணாஶவிப²லம் ஹி தி⁴க³ஸ்து ராஜ்யம் ।
அஶ்வத்தா²மா –

யாதோऽத்³ய ஸௌப்திகவதோ⁴த்³யதபா³ணபாணி:
கா³ம் பாது நோ நரபதி: ஶமிதாரிபக்ஷ: ॥ 66॥
(நிஷ்க்ராந்தா:ஸர்வே)

ஊருப⁴ங்க³மவஸிதம் ।
ஶுப⁴ம் பூ⁴யாத் ।

